
4 November          UKA 2020/133 

Akileraartarnermut Atugarsissaarnermullu Isumalioqatigiissitap akileraartarnermut atugarissaarnermullu 
immikkoortunut innersuussutaanik aallaaveqartumik aaqqissuusseqqinnernik suliaqarnernik 
aallartitsinissamik Naalakkersuisut peqquneqarnissaannut Inatsisartuni aalajangiiffigisassatut 
siunnersuut. Sulinissaq immikkoortunik ilanngussaq 1-mi taaneqartunik aallaaveqassaaq. Sulineq 2021 
naatinnagu naammassineqareersimassaaq. 

(Inatsisartunut ilaasortaq Múte B. Egede, Inuit Ataqatigiit) 

 

Inuiaqatigiinni politikimillu ingerlatsisuni sivisuumik akileraartarnermut atugarissaarnermullu tunngasuni 
aaqqissuusseqqittoqarnissaanik pisariaqartitsineq tamatta nalunngilarput. Aaqqissuusseqqinnermi ilaatigut 
sumalioqatigiissitamit innersuussutigineqartut ataqatigiissinneqarnerisigut, ullutsinnut  naleqqussarnissaat 
Naleqqamiit pisariqartutut isigaarput, inatsisit sinaakkutaasut inunnut ataasiakkaanut pisortanullu 
paasiuminarnerulernissaat aamma anguniarlugu, kiisalu minnerunngitsumik inuit ataasiakkaat ilaqutariillu 
atugaasa oqinnerulersinneqarnissaat anguneqartariqalerpoq.  

Aaqqissuusseqqinnerni pigissaarnerup atugarissaarnerullu nukittunerulersinneqarnissaa, 
naligiinnerulernermik innuttaasut atugaqalernissaat qulakkeerinissaaq, allaffissornermik annikillisaanissaq 
siunissarlu ungasinnerusoq eqqarsaatigalugu inuiaqatigiit atugartuunerulernissaannut aningasalersorinissaq 
qulakkeernissaaq.  

Partiii Naleqqamiit ilanngullugu suliassatut innersuutissuarput, nunatsinni innuttaasut sumiluunniit 
najugaqaraluarunik akileraartarnikkut periarfissatigut, minnerunngitsumik sumik innussutissarsiuteqarneq 
naapertorlugu ilanngaatitigut periarfissat naligiinnerusumik atugaalernissaat anguniartariqarpoq. 
Ullumikkut akileraartarnikkut ilanngaatit atorneqarnerat assigiimmik inuutissarsiuteqartut akornanni 
assigiinngippallaamik atortinneqarput. Tamanna aaqqinniarlugu Naalakkersuisut piaarnerpaamik 
suliaqartariqalerput. 

Taamannak oqaaseqarluta siunnersuut taprserlugu siunnersuutip aappassaaneerneqannginnermini 
Aningaasaqarnermut Akileraatarnermullu Ataatsimiititaliamit suliarineqarnissaa innersuussutigaarput. 

 

Pele Broberg, Partii Naleraq 


